
НАБЕРАИ  ШАЊРЇ

Ањли оилаи бобои Њайдархон аз рўйи одат имрўз њам пагоњии 
барваќт аз хоб хеста буданд. Баъди нањорї њар кадом аз пайи кор 
шуданд. Худи пирамард каландро  гирифта, ба њота, ки аз њавлї ба 
тарафи офтоббаро дарича дошт, гузашта рафт. Лаби љўй, такя ба 
дастаи каланд, хеле истоду баъд обро ба тарафи љўякњои по-мидор 
гардонд. Духтари калони оила – Гулчењ-ра рўймоли њарири 
нимдошти гулобиранг дар сар пеши дарвоза, таги пешдолону 
дарахтњоро мерўфт.

Бачањои дигар – Њамроњи хурдсол ва набе-рањои бобои Њайдархон 
– Исмоилљону Зариф дар болои боми амборхона, ки аз як тараф шо-
хаву навдањои дарахтони себ рўйи он хамида буданд, њанўз масти хоб.

Зани Њайдархон – кампири Роњила говњоро дўшида, як хурмаи 
пури шир дар даст аз љониби молхона меомад. Кампир хурмаи ширро 
ба ош-хона дароварда монду сўйи љойи хоби бачањо шитофт. Аз таги 
бом чанд бор «Њамроњ, њой Њамроњ, хезетон пода рафт, говњоро њай 
куне-тон!» – гўён онњоро бедор кардан хост. Вале бачањо аз хоб бедор 
нашуданд. Баъд пиразан калўшњояшро бароварда, бо нардбон болои 
бом баромадан гирифт.

– Њамроњ, њой Њамроњ, – Роњилахола болои писарчааш хам шуд. 
Њамроњ аз хоб чашм ку-шод. Наберааш Зариф њам бедор шуд. Лекин 
Исмоилљон набуд. Љойхоби ў, ки пањлуи Зариф густурда шуда буд, 
холї.

–  Исмоилљон канї? – пурсид пиразан.
– Намедонем, – бачањо бо пушти даст чаш-мони хоболудашонро 

мемолиданд.
Роњилахола бо умеди он ки Исмоилљон дар поён будагист, бо 

Њамроњу Зариф аз болои бом фуромад. 
– Исмоилљон, Исмоилљон, канї ту!? – Роњи-лахола чанд бор овоз 

баровард. Аммо аз њељ љо ў љавоб намегардонд. Бачањо гирду атроф, 
бе-руни дарвозаро диданд, ў набуд. Аз ѓалоѓулаи бачањо, фарёди 
занаш бобои Њайдархон њам ташвиш шуд, каландаш дар сари китф аз 
њота ба њавлї даромада омад.

–  Исмоилљон нест, –  гуфтанд ба ў.
– Куљо меравад, дар берунњои дарвоза буда-гист, – гуфт оромона 

пирамард, вале хаёл кар-да монд: боз аз гапњои ў ранљида, ягон кор на-
карда бошад?...

– Ќањр карда рафтагист, – гуфт Гулчењра љо-рўби дасташро ба оби 
љўй тар карда.

– Гапе мезанї, ки… куљо меравад? – ѓазабомез гуфт бобои 
Њайдархон.

– Айби худатон шуд, мардак. Ба сари як резгї кўдак ин ќадар љангу 
љанљол бардоштед. Бечора талхакаф шуд. Худо накунад, ки ба 
набераам ягон гап шуда монад. Ба сўхтан дигар пок наме-шавед, – гўё 
ба Исмоилљон воќеаи нохуше рўй дода бошад, пиразан ба гиря 
даромад.

– Ту, кампир, аќлатро хўрдаї, дам ист. Кори вай кардагї кори 
майда-чўйда не. Мефањмї, майда не! «Набераи Њайдархон аз магазин 
дуздї кардааст» – гўянд, хуб аст? Агар ягон бачаи худам њамин хел 
мекард, медонистам бо вай чї кунам. Гўшти баданашро ќима 
мекардам. Марги падару модараш. Фарзанд тарбия кардаанд. Боз 
номашон шањрї, одамони маданию илмнок, – оташи ѓазаби пирмард 
баландтар мешуд.

–  Х о н а а ш о н  р а ф т а  
наметавонад. Як ваљаб 
кўдак куљо меравад? – бо худ 
ѓур-ѓур кард пирмард.

В о ќ е а  ќ а р и б и њ о и  
офтобшин рўй дода буд.

Исмоилљон аз шањр ба 
дења, ба хонаи бобояш омада 
буд. Ў њамроњи Зариф 
дењаро хеле тамошо кард. 
Назди осиёи куњна рафтанд, 
аз чашмаи таги шахи баланд 
об нўшиданд, шаршарањои 
ќа-тори дараи Арўсонро 
диданд, баъд дар бозгашт ба 
магазин даромаданд. Дар 
магазини калону базеби дења 
њама чиз буд. Хусусан, 
гўшаи мол-њо барои бачањо 
ба чашм аљоиб, назаррабо 
ме-намуд. Хирсча, сагњои 
гўшдарози сиёњу сафед, 

мошинњои њархела, боз 
олам-олам бозичањои 
дигар ќатор чида шуда 
б у д а н д .  Я к  м а р д а к и  
ришдарози бурутї ба 
писаракаш мурѓаки хуш-
рўе харида дод. Мурѓак 
аљоиб будааст: онро бо 
калид тоб ки медодї, ќиѓ-
ќиѓ садо мебаровард. 
Писарак мурѓакаш дар 
даст аз паси падараш аз 
магазин баромада рафт. 
Вале Исмоилљон аз назди 
мурѓаки  болои  рафи 
магазин гузошта-шуда дур 
намерафт. Чї ќадар орзу 
дошт, ки аз они ў бошад. 
Кисањояшро кофт, пул 
надошт.

– Чї шах шуда мондї, 
Исмоилљон? Рафтем, – 
З а р и ф  л а б и  о с т и н и  
костюми ўро дошта ка-
шид.

– Ту пул надорї? –  аз 
Зариф пурсид вай.

– Не, рафтем, – Зариф роњї шуд. Исмоилљон њам аз паси ў ќадам 
монд, вале хаёлаш ба мур-ѓак буд. «Чи хел он зебо, хушрўяк». 
Исмоилљон дар шањр, дар хонаашон, бозичаи бисёр дорад, вале ин 
хелаш нест. Аз роњаш гаштанї шуд, натавонист. Боз ба пеш ќадам 
монд. Вале вай оќибат аќиб гашт.

Зариф чанд кўчаю паскўчаро гузашта, аз магазин хело дур шуд. 
Исмоилљон пайдо шуд.

– Ана тамошо кун, – Исмоилљон мурѓакро ба За-риф нишон дод.
– Мурѓак?! – Зариф аз роњравї истод.
– Ња.
– Охир, ту пул надоштї-ку?!

– Дуздидам, њамин хел гирифтам, ки мага-зинчї нафањмид.
– Ин кори бисёр ганда, гард, бурда дар љояш мемонем.
– Не, ман инро дигар ба њељ кас намедињам, мурѓаки худам, – 

мурѓак гўё аз миёни панљањои Исмоилљон парида мерафт, ки онро 
сахттар дошт.

– Медонї, дуздї чї ќадар гуноњи бад аст? Агар фањманд, одам 
шарманда мешавад, њама механданд, љанг мекунанд, – гўё мурѓакро 
худи Зариф дуздида бошад, аз њарос меларзид.

Онњо ба хона баргаштанд. Бегоњї њама сари дастархон љамъ омада 
буданд.

Нон хўрданд, чой нўшиданд. Вале њавоси Зариф њанўз парешон 
буд. Аз дил мегузаронд, ки Исмоилљон кори норавое кард. Ягон кас 
дида бошад, ё магазинчї фањмад, айб, ќишлоќ пури гап мешавад. 

Мегўянд, ки наберањои як 
одами бообрўйи дења, 
пирамарди Њайдархон, 
дузд.  Ба номи ањли 
хонадони онњо иснод 
м е о я д .  М у а л - л и м о н  
фањманд-чї? Гап ба гўши 
бачањои мак-таб мерасад. 
Агар њамин кор ошкор 
нашуда бо-шад, хубаш 
б о з и ч а и  д у з д и д а и  
И с м о и л љ о н р о  б у р д а  
супурдан лозим. Баъд 
о л а м  г у л и с т о н ,  
хотирљамъї.

Д а с т а р х о н р о  
ѓундоштанд, вале њанўз 
ањли оила њама болои 
с у ф а и  м и ё н и  њ а в л ї  
менишас-танд .  Боди  
салќин мевазид, њама 
њаловат ме-бурданд.  
Осмони дења ситоразор 
буд. Аз кадом як гўшаи 
дараи сердарахт садои 

чањ-чањи бул-бул меомад. 
И с м о и л љ о н  б о л о и  
кўрпача назди бобо дароз 
кашида, аз ситорањо, ки 
ба назараш дар осмон 
мављ мезаданд, дида 
намеканд.

– Имрўз ту, бачам, 
куљоњоро тамошо кардї? 
Боѓи мулло Сафар њам 
р а ф т а  б у д е д ?  –  а з  
н а б е р а а ш  п у р с и д  
мўйсафед.

Исмоилљон,  ки аз  
Зариф ранљида буд, ба 
п у р с и ш њ о и  
навозишкоронаи бобо 
«ња» ё «не» гуфта љавоб 
мегардонд.

Хаёли Зариф њам ба 
Исмоилљон банд буд. 
Сирри ўро пинњон дорад? 
Агар гап шавад-чї? Он 
гоњ бобо барои сирро 
пинњон доштани ў чї 
мегўяд? Сахт меранљад, љазо медињад. Не, дуз-дии Исмоилљонро 
мегўяд. Лекин баъд њоли ў чї мешавад? Аз Зариф меранљад. «Ту одами 
бад, хабаркаш будї», – мегўяд ба ў. Зариф гўё вази-фаи бисёр душвор 
ва пуразоберо ба љо мео-вард, ки аз љояш чанд бор нимхез шуд, боз 
чор-зону нишаста, љониби Исмоилљон нигоњ кард. Вай хафаю ѓамгин 
буд. Њарчи бодобод, мегўяд. Вале сухан дар забонаш монд. Нињояд ў 
љуръат пайдо кард.

– Бобо, – гуфт ў. Дигар чї гуфт? Худаш на-фањмид. Аммо аз дуздии 
Исмоилљон њама огоњ шуданд.

Пирамард Њайдархон, ки такя ба болишт, бо-лои яккаандози 
серпахта дароз кашида буд, хеста ба љояш нишаст.

– Ту, бача, аз магазин дуздї кардї?! – бобо ба шўр омад. – Саллаи 
бобо, обрўяшро ба за-мин задам гўй! Аз ту, набераи шањрї, умедам 

њамин?
– Ман њељ чиз надуздидаам, – ѓурунгос зад Исмоилљон ва мурѓакро 

аз рўйи гилем ба да-руни остини љомааш кашид.
– Вай чї? Чизи дуздї не!? – бобо ба мурѓак, ки як тарафаш аз остини 

Исмоилљон намоён буд, ишора кард. – Зариф дурўѓ мегўяд? – овози 
бобои Њайдархон баландтар шуд.

Исмоилљон гунањкорона сар хам кард.
– Худи пагоњ чизи дуздидаатро бурда ба љояш мон, аз магазинчї 

узр пурс, – фармон дод пирамард, вале аламаш паст намешуд. Боз 
гуфт: – Ман аз фарзанди дузд безор. Рав, хона-атон рав! Одамон 
фањманд, намедонам баъд ман чї љавоб мегуфта бошам. Шарманда 
шу-дам, – бобо боз ба сари Зариф дод зад: – Ўро барои чї ба магазин 
бурдї? Љойи тамошо кам буд? Айби ту њам њаст, – бобо аламашро аз 
Зариф гирифтанї шуд.

Баъд навбат гўё ба модаркалони Исмоилљон ва Гулчењра расида 
буд. Онњо њам Исмоил-љонро сарзаниш карданд, гапњои сахт гуфтанд.

Исмоилљон ба њамаи ин тоб наовард, њунгос-занон гиря карда аз 
љояш хест, болои бом баро-мада, ба љойхобаш даромад.

Њоло ў дар љойгањаш набуд. Њама вайро ме-љустанд, ба ташвиш 
афтода буданд.

– Ба сари бача ин ќадар дод гуфтан лозим набуд, – гуфт ба шавња-
раш Роњилахола.

Бобои Њайдархон хомўш каландашро як сў гузошта, аз дарвоза 
берун рафт. Кўчањоро кофт, ба хонаи њамсояњо даромад, баъд ба ма-
газини дења омад. Магазин њанўз руст буд, вале Исмоилљон, бозичааш 
дар даст, паси дари он меистод.

Бобои Њайдархон хурсанд шуда, тарафи на-берааш шитофт.
– Ин љо чї мекунї, бачам? – пурсид бобо.
– Мурѓакро медињам, – њунгос зада гиря кард Исмоилљон.
Бобои Њайдархон аз гуноњи наберааш гузаш-та табассум кард.
– Дигар ин хел накун, бачаи наѓз шав, мага-зинро, ки кушоданд, 

худам ба ту њамин мурѓак-ро харида медињам, – гуфт ў.
– Хирсча њам мехаред? – Исмоилљон њиќ-њиќ гиря мекард.
– Ња, бачам, њарчї хоњї, мехарам, лекин ту дигар асло дуздї накун, 

ин кори нохуб, бисёр айб, – бобо набераашро ба оѓўш гирифта, бо 
рўймолча оби дидагонашро пок кард.  

ОДАМИ НАЃЗ

ОДАМИ НАЃЗ

Мањмуд ба соати девор нигарист: ваќти аз кор баргаштани падару 
модараш наздик омада буд. Ў бо чењраи хандон аз хона берун шуд. Аз 
поѓу-ндањои сементии пешайвони баландашон поён мефуромад, ки 
дарвозаи њавлї ѓиљирросзанон кушода шуд. Муаллим Ѓанизода 
меомад. Табъи ў якбора хира шуд, дар љояш гўё шах шуда монд.

– Мањмуд, падарат канї? – Ѓанизодаи куњан-сол ба ў наздик шуд.
– Падарам дар кор, нестанд, – гуфт Мањмуд ва пас аз лањзае илова 
кард: – Он кас намеоянд.

– Меоянд, њозир меоянд, – муаллим ба соаташ нигариста, ба кати 
миёни њавлї, ки яккаандозњои наппа-нави махмалї болои он густурда 
шуда буд, гузашта нишаст.
Чї? Муаллим намераванд, бафурсат нишас-таанд? О њозир падару 
модари Мањмуд омада 
мемонанд. Кор расво, ў 
шарманда мешавад. Не, 
муаллим бояд баромада 
раванд… Мањмуд бето-ќат 
шуда буд.  Аз  назди 
Ѓанизода бо сари хам 
гузашта, аз дарвоза берун 
рафт. Чанд ќадам аз 
њавлиашон дур шуда, таги 
чинори  канори  роњи  
мошингузар истод.

Чашмаш ба роњ буду 
таърифњои падару мо-дар 
б а  ё д а ш  м е о м а д :  
«Мањмуди мо баъди наси-
њ а т а м о н  б а ч а и  х у б ,  
боодоб, гапгир шудааст. 
Муаллимаш њам акнун аз 
вай розї…». Дилаш дар 
сина сахттар метапид. Чї 
кунад? Кошкї падару 
модараш наоянд, дер 
биёянд. Вай дар њамин 
хаёлот буд, ки модараш 

10

12



намоён шуд. Ў, аз афташ, ба бозор ё магазин даромада будааст, ки 
дар як халта ким-чї бардошта меомад. Мањмуд ба тарафи хонаашон 
як нигоњ карду беихтиёр сўйи модар давид. 
– Мањмудљон, падарат омаданд? – модар хал-таи пурборашро рўйи 
сабзањои лаби љўй гузошта, ќомат рост кард. Мањмуд илољи халосї 
мељуст. Фикре ногоњ ба хаёлаш омад.

– Оча, шуморо апаам суроѓ карданд, ба хона-ашон равед, – гуфт ў.
– Апаат чї гап доштааст? – хавотир шуд мо-дар.

– Намедонам, тезтар равед будааст, – таъкид кард Мањмуд.
– Писарчааш бемор буд. Њамин рўз то бегоњ чашми сабилам парид. 
Бељо набудааст, – модар дар њавлї мондани халтаи пурборашро 
фаро-мўш карду саросема аќиб гашта, ба тарафи хонаи духтараш рў 
овард.

«Њоло боз падараш меоянд. Гуноњаш зиёдтар шуд, дурўѓ гуфт. 
Модарашро апааш љеѓ назада буд. Ба куљо равад?». Сўзиши дили ў 
зиёд гашт.

Ана дар роњи калон падари 
Мањмуд намудор шуд. Ў дар 
кор монда шуда буд, ки 
в а з н и н - в а з н и н  ќ а д а м  
мемонд. Гоње ќомати баланду 
хароби ў беихтиёр ба як сў 
майл мекард, ба назар чунин 
м е н а м у д ,  к и  с а р а ш  
мекалавад.

– Ња, Мањмудљон, ин љо 
истодаї! Гард, хона меравем. 
Китоби суратдор харидї? – 
падар ба ў наздик шуд.
Мањмуд «аз дукони мактаб 
китоби суратдор мехарам» 
гуфта, аз падараш пул 
г и р и ф т а  б у д .  К и т о б  
нахаридааст, боз як дурўѓ.

– Дада, акаам шуморо 
кофта омаданд, – гуфт 
Мањмуд ва беихтиёр ба гиря 
даромад.
– Акаат чї мегуфтааст? Чаро 

гиря мекунї? Чї гап шуд?
Мањмуд ба пурсишњои 

падар дигар чизе нагуф-та 
гирист.
– Барои чї гиря мекунї, 
бачам? Гард, хона ме-
равем, – падар аз дасти ў 
дошта, ба тарафи њав-
лиашон ќадам монд.

– Ба хона надароед, 
надароед! – Мањмуд пеши 
роњи падарашро гирифта, 
ба домани ў часпид.
Њамин  ваќт  модараш 
расида омаду ба ў гуфт:

– Мањмуд, чаро дурўѓ 
гуфтї? О, апаат маро љеѓ 
назада будааст-ку!
– Маро њам «акаам љеѓ 
заданд» гуфта, ба хона 
даромадан намемонад, – 
гуфт падари Мањмуд.

– Девона шудааст, – 
модар ѓурбат карда, ба 
тарафи дарвоза ќадам 
монд. Падараш њам Мањ-мудро базўр аз пеши роњаш як тараф тела 
дод.
– Надароед! Ба хона надароед! – Мањмуд худ-ро ба рўйи роњ 
партофта, болои хок ѓел мезад.

Падару модар бо тааљљуб аз роњашон гашта, вайро бардоштанд, ў 
ором намешуд.
– Чаро ба хона надароем, Мањмудљон, барои чї? – Мањмудро 
мењрубонї мекарданд падару модар. Њамсояњо аз њавлињояшон 
баромаданд. Баногоњ дарвозаи Мањмудино кушода шуду му-аллим 
Ѓанизода аз њавлї хандон баромад.

– Ања, ассалом муаллим, дар хона шумо будед, ки Мањмуд моро ба 
хона даромадан наме-монад. Дар мактаб ягон беодобї кардагист? – 
пурсид падари Мањмуд аз муаллим Ѓанизода.
Ду њафта пеш њам муаллим Ѓанизода ба хонаи онњо омада буд. Дар 

назди падару модараш 
Ѓанизода гуфт, ки Мањмуд 
ваќтњои охир беодоб шудааст, 
аз дарсњо мегурезад, ба 
насињатњои муаллим гўш 
намедињад. Он рўз падару 
модар, муаллим – њама якљоя 
Мањмудро бисёр сарзаниш 
карданд. Мањмуд ваъда дод, 
ки дигар беодобї намекунад, 
а з  д а р с њ о  њ а м  а ќ и б  
намемонад. Аммо вай боз 
гуноњ кард. Ќариб як њафта 
аст, ки падару модарашро 
фиреб медињад. Пагоњињо 
«мактаб меравам» гуфта, аз 
падараш пул мегирад, модар 
б а  ў  п а л т о ч а а ш р о  
мепўшонад, китобњояшро 
наз-даш оварда мегузорад. 
Мањмуд бошад, баъди кор 
рафтани онњо аз нав ба кати 
хобаш дароз  мекашад.  
Мактаб намеравад…

– Муаллим, Мањмуд боз ягон гуноњ кардааст? – пурсид такроран 
падараш аз муаллим.
Нигоњи Мањмуд бо њарос дар рўйи муаллим лаѓжид. Њамин њоло 
Ѓанизода гуноњи ўро мегўяд, Мањмуд шарманда мешавад… Муаллим 
чанд лањза ба ранги рўйи сап-сафед кандаи шогирдаш нигаристу 
сухан дар забонаш монд. Пас аз чанде хомўшї ба гап даромад: 

– Не, ман аз Мањмуд шикоят надорам. Мањмуд бачаи наѓз, – 
муаллим ба падари ў мурољиат кард: – Ман ба шумо дигар гап дорам, – 
Ѓанизода аз зери баѓали падари Мањмуд гирифта, ба ка-нори роњ 
рафт. Онњо хеле гап заданд. Муаллим гузашта рафт.
«Муаллим чї гуфт? Мањмуд бачаи наѓз, гуноњ надорад?». Нигоњи 
Мањмуд аз паси муаллим буд. Ѓанизода оњиста-оњиста аз њавлии онњо 
дур ме-шуд. «Муаллим одами наѓз, – аз дил гузаронд Мањмуд. – Пагоњ, 
албатта, мактаб меравам, ди-гар дурўѓ намегўям».

ПИРИ БЕРАЊМ

Додои Бањодур ба охури говњо коњу кунљора андохт, ба гўсфандон 
алаф дод. Тўрбаи љавро аз рўйи пешайвон бардошта, ба тарафи собот 
рафтанї буд, вале чї фикре ба сараш омад, ки аз роњаш гашт.

– Очаи Бањодур! – њамсарашро, ки дар хона дар бухорї ангишт 
меандохт, љеѓ зад. Бањодур њам телпакашро ба сар гузошту аз паси 
модар берун давид.

– Аз ту як чї пурсиданиам, – гуфт додояш ба модари Бањодур.
– Чї будааст?
– Чанд рўз мешавад, занак, ки аз болохона алаф фурорам, як дарза ё 

ним дарзааш гум мешавад. Хаёл мекардам, ки худат ба очаат ё ба ягон 
њамсоя медињї, «њељ боке не», мегуфтам, лекин наход љави тўрбаро 
њам ба онњо дињї? Як соат пеш њамин тўрбаро, – вай тўрбаи дасташро 

аз нав ба замин монд, – 
пури љав карда будам, ана 
бин, нимаш холї.

– Ба њељ кас ман коњу љав 
намедињам, додош.

– Набошад, кї мебарад? 
Ягон каси бегона ба хонаи 
мо намедарояд-ку?

– Ин кори бачаатон – 
Бањодур.

– Бањодур алафу љавро 
чї мекунад?

– Аз худаш пурсед.
Бањодур, гўё худро аз 

назари падару модар панањ 
кардан мехост, сарашро ба 
даруни гиребони палтояш 
кашида, гунањкорона ба 
замин, ба пеши пойњояш 
менигарист.

– Бањодур, љавро ту 
гирифтї? – ба писараш 
мурољиат намуд падар. – 
Б о з  б а р о и  г у н љ и ш к у  

мусичањо? Наход ним халта љавро барои онњо гирифта бошї?
Бањодур, сараш хам, хомўш буд. Модар сирри вайро фош кард. 

Бањодур љавро ба хари бобои Салим бурдааст, дарзањои алафу беда 
њам эми он мешудааст. Барои њамин њам љойи маркаби бобои Салим 
пушти дарвозаи онњо. Шабу рўз њељ љо намеравад. Касе аз дарвоза 
берун шавад, њушаш кашол, ки ба вай ягон чї медињанд. Њурт-њурт 
мекунад.

– Шаби набуданатон вайро оварда, дар љойи асп баст,- гуноњњои 
дигари Бањодурро њам модар пеши падараш хабар кашид ва боз гуфт, 
ки модар њамон рўз бо як азобе маркабро аз оѓил баровардааст.

– Инсофи соњибашро Худо гирифтааст, – гуфт додои Бањодур.
– Пагоњињо аз пеши маркабаш гузашта масљид мера-вад, намоз 

мехонад,- киноя зад модар. – Ба љойи намоз хондан ба ин њайвони 
безабон љойи гарму хўрок 
дињад, њазор бор савоб.

Падари Бањодур ба 
писараш дигар чизе  
н а г у ф т а ,  т ў р - б а р о  
бардошт, аз коњдон ба он 
боз љав андохта, ба сўйи 
собот, ба назди аспашон 
равон шуд.

Б а ъ д и  и н  в о ќ е а  
Бањодур гўё рўњ гирифт. 
Рўзе ду-се бор дар таѓора 
коњу љав гирифта, ба паси 
дарвозаашон меба-ромад 
ва онро ба назди маркаби 
бобои Салим мемонд. 
Маркаб кумур-кумур 
коњу љав мехўрд, гоње 
п о й њ о и  Б а њ о - д у р ,  
л и б о с њ о я ш р о  б ў  
мекашид, гўшњояшро 
мељунбонд, фаххос мезад, 
аз афташ, аз писарак 
м и н н а т д о р  б у д ,  т а -
шаккур мегуфт.

Рўзе Бањодур пеши маркаб меистоду љонвар аз таѓора коњу љав 
мехўрд. Бобои Салим дар роњ намоён шуд. Ў баъзан ба риши сафедаш 
панља зада, якто-якто ќадам мемонд.

– Ассалом, бобо, – гуфт Бањодур ба мўйсафед.
– Салом, бачам.
– Бобо, њамин харатонро ба ман дињед, – хоњиш кард Бањодур.
– Гир, бачам, азони худат, поку пињил бахшидамат, ба Худо, ки 

додамат, – такрор намуд бобои Салим.
Бањодур бовар надошт, ки бобои Салим маркабашро ба ў 

мебахшад, не, бовариаш намеомад. Кайњо боз вай дар орзуе буд, ки 
њамин маркаби сафеди бобои Салим азони худи ў бошад, онро ба 
хонаашон оварад, ба монанди падараш, ки ба аспашон нигоњубин 
мекунад, ў њам ба маркаб коњу љав, об дињад, бо љулу кўрпача 
болояшро пўшонад, нагузорад, ки он хунук хўрад… Баъд дар бањорон 

ба он савор шаваду ба 
боѓњои колхоз, ба дашту 
сањро, ба дарањои дур 
равад, алаф даравад, гул 
чинад. Ана њоло бобои 
Салим маркабашро ба вай 
дода «гир, бахшидам» гуфт. 
Наход ин маркаби сафеди 
калони бобо аз они вай 
шуд?

– Ба хонаамон дарорам? 
– аз ёлњои маркаб сахт 
дошта буд ў.

– Наход, Бањодурљон, ту 
ба гапи мани мўйсафед 
бовар накунї? Гуфтам-ку, 
гир, бахшидам. Пагоњ хона 
биё, љулу полонашро њам 
медињам, – гуфт бобо. Дар 
ин лањзањо Бањодуру бобои 
Салим танњо набуданд. 
Њамсояњо њам дар назди 
д а р в о з а њ о я ш о н  
м е и с т о д а н д .  М о д а р и  

Бањодур низ њозир буд. Њама гапњои мўйсафедро шуниданд.
– Гир, бачам, бонї кун, савоб мешавад, дигар он ба ман лозим нест, 

– гуфт бобои Салим ва ба роњаш рафт.
Бањодур маркабро ба хонаашон даровард. Дар бурљи оѓил, дар 

пеши гову гўсфандњояшон, ба он љо ёфт. Шабњои барф, хунукии 
ќањратун дигар хаёли вай ба маркаби бобои Салим намешуд, хиљил 
набуд, ки он дар кўча асту зери барф хунук мехўрад. Маркаб дар 
оѓилашон, дар љойи гарм, охураш пури коњу алаф. Вале гоњ-гоњ 
Бањодур аз падар ѓурбат мешунид:

– Якто гуфта, бачам, туро аз њад зиёд эрка кардем, чї номаъќулие 
кунї, њељ чї намегўем, оќибат аз худ рафтї. Бобои Салим маркабашро 
ба ту намедињад, зањмат на-каш, мон равад, аз оѓил барор.

Њатто як рўз падараш маркабро пешандоз карда аз њавлї баровард 
ва дарвозаро аз дарун занљир андохт.

– Пагоњ рў ба гармї шавад, албатта, вай омада мар-кабашро 
мебарад, онро соњиб мешавад, ин мўйсафедро ман медонам, – гуфт вай 
боз ба Бањодур.

Маркаби бобои Салим аз њавлиашон рафту њамон шаб Бањодурро 
хоб набурд, фиѓон андохт, то сањар хомўш нашуд, ба аќидаи модар 
«бачаяки талбидааш» сўхта бирён шуд. Падар ба ў гуфт, ки аз бозор 
барояш маркаби дигар меорад, бо пули худашон мехарад, беминнат, 
беиллат… Аммо Бањодур ќабул накард, гуфт, ки њамин маркаби 
бобои Салим аз они худаш аст, бобо додааст, падараш агар маркаби 
дигар орад, онро њай карда аз дарвоза мебарорад, намехоњад. Падар 
ноилољ монда буд. Рўзи дигар пагоњї катї ў боз маркаби бобои 
Салимро ёфта овард. Бањодур аз он шод буд, ки маркаби сафеди пири 
дўстдоштааш дигар дар кўча, дар зери барфу борон хунук намехўрад.

Рўзњои хунуку яхбандињо њам гузаштанду њаво рў ба гармї нињод. 
Дар яке аз њамин рўзњо Бањодур маркабашро савор шуда, њамроњи 
бачањо ба сайри беруни дења рафт. Дар роњ бобои Салим бо ў рў ба рў 
омад.

– Бањодур, бачам, ин маркаби моро куљо мебарї? Дигар вайро азоб 
нате, убол аст, бас! – бобои Салим пеши роњи ўро гирифт ва Бањодурро 
аз маркаб фуровард. – Агар бинам, ки дар роњу рў ба он даст расонї, 
мезанам, гўшатро бурида мепартоям, ин маркаби мо, – таъкид кард 
бобо ва аз банди он дошта этак кард… Бањодур дар љавоб ба пирамард 
чизе гуфта натавонист, нагуфт, ки вай маркабро дар рўзњои хунуки 
зимистон нигоњубин кард, ба замми ин  худи мўйсафед онро «азони 

худат, бахшидамат» гуфта буд, магар вай ин суханњояшро аз хотир 
баровардааст? Не,Бањодур дар љавоби ин ваъдахилофї, дурўягии 
мўйсафед забон кушода натавонист. Бо дили пуралам ва лабу лунљи 
кашол ба хонаашон баргашта, ба падару модараш гуфт, ки бобои 
Салим маркабашро гирифт…

– Дидї, бачам, гапи худам рост баромад. Гуфта будам, ки мўйсафед 
дурўѓ мегўяд, фиреб медињад. Вай берањм, беинсоф аст, одами 
беинсоф рост намегўяд, шарму њаё надорад… Айби худат, - падар ўро 
сарзаниш кард.

Боз фасли зимистон омадааст. Рўзњо хунук шуда, оби љўю љўйчањо 
ях бастанд. Мардум боз хонањояшонро гарм  мекунанд, гунљишкакон 
дар лонањояшон панањ мебаранд. Бобои Салим боз маркабашро, ки 
бањорону тобистон, дар рўзњои гарм, бо он коњу алаф, њезум кашонда, 
њамаи корњои рўзгорашро 
ба љо оварда буд, аз њавлиаш 
ба берун ронд, љойи маркаби 
пир боз кўча, паси дару 
девори њамсояњо гашт. 
Соњибаш – бобои Салим 
бошад, њар пагоњ худашро 
ба љомањои серпахтаю 
ѓафсаш печонда аз назди он 
мегузарад, масљид меравад, 
намоз мехонад…

Аммо ѓами маркаби ў 
бошад, њанўз дар дили 
кўчаки Бањодур. Маркаб аз 
паси дарвозаи онњо дур 
намеравад. Бањодур гоњ-гоње 
дар таѓора коњу љав гирифта, 
пеши он бурда мегузорад, 
л е к и н  п а д а р а ш  д и г а р  
намегузорад, ки маркабро 
ба љои гарм – ба оѓилашон 
дарорад. Айби пада-раш не, 
бобои Салим одами наѓз 
набудааст, берањм  будааст.

ШЎХИИ БЕЉО

Ба саршавии дарсњо ваќт кам монда буд. Хонандагон дар сањни 
мактаб, ки офтоби тирамоњ онро гўё зебу оро дода буд, бафурља бозї 
мекар-данд. Садои хандаю шўхиашон баланд ба гўш мерасид. Танњо 
як писарак ба шодию хурсандии рафиќон њамроњ набуд. Чизе гум 
кардагї барин менамуд. Дуртар аз онњо, канори љўйи назди палњои 
гул, хомўш меистод. Нињоят ў сумкаашро, ки дар шохи як дарахти рў 
ба рўяш овезон буд, ба даст гирифта, сўйи бинои мактаб равон шуд. Ба 
синф даромад. Он њанўз холї буд. Ба партааш гузашта нишаст. 
Оринљи дасти чапашро ба рўйи парта гузошта, пешониашро болои 
каф нињод. «Наход рост бошад, наход муаллима дигар ба мактаби 
онњо наояд. Вай аз муаллима бахшиш напурсида монд. Дар назди 
муаллима гунањгор аст ў, ња, гунањгор…»

Рўзњои охири соли тањсил буд. Муаллима Ќоби-лова ба онњо аз 
адабиёт дарс медод. Аз дарс акнун чанд даќиќа рафта буд, ки замин 
сахт љунбид. Њама хаёл карданд, ки њамин њоло боми мактаб фурў 
меравад, дару тирезањо шикаста пора-пора мегар-данд. Замин гўё 
гулдур-гулдур садо медод. Тамоми хонандагону муаллимон аз тарсу 
њарос дар як дам чї тавр ба сањни мактаб давида баромаданашонро 
надониста монданд. Хонандагони синфи Муроди-но њам аллакай дар 
берун буданд. Баъзењо механ-диданд, чанд духтарак, ки сахт тарсида 
буданд, њунг-њунг мегиристанд. Мурод, ки њамсинфон вайро Атаман 
њам мегуфтанд, бо ду-се нафар љўрањояш ѓалоѓула дошт. Онњоро тела 
медод, ба якдигара-шон сарљанг меандохт. Ин њол хеле давом кард. 
Нињоят замин ором гирифт. Хонандагон ба синфњо-яшон 
даромаданд, њамсинфони Мурод њам. Аммо синфи Муродино то 
даромадани муаллима гўё бо-зор буд.

– Диќќат! Диќќат! – Мурод як љадвали калонро ба даст гирифта, 
тохта болои миз баромад ва ањли синфро хомўш кунонд. Њушу гўши 
њама ба ў шуда буд.

– Њозир ман, бачањо, як кор мекунам. Медонед чї? – нигоњи 
суоломезаш ба рўйи њамсинфон баста шуд.

– Не, чї мекунї? – пурсиданд аз ў.
– Заминро мељунбонам.
– Девона шудаї? – шунид овозњоро ў.
– Бовар намекунед? – ба тарафи љевон рўй гардонд Мурод. – 

Мебинед болои он чињо исто-даанд?– бо љадвали дасташ ба асбобњои 

кимиёвию физикї, шишаю шишачањои бењисоби рўйи њам чидашуда 
ишорат кард. Ў боз тарафи хонандагон гашта фикрашро шарњ дод: – 
Ман то муаллима омадан даруни љевон даромада хоб мекунам. Аз 
дарс андак ки гузашт, худамро як мељунбонам. Баъд чї мешавад? 
Њамаи чизњои болои он чаппа шуда, љаранг-љарангкунон ба замин 
афтодан мегиранд. Ба Худо, ки ќиёмат мешавад. Шумоњо бо-шед, 
ѓалоѓула бардоред, «замин љунбид, замин љун-бид!» гуфта, дод занед. 
Муаллима метарсад, боз чї корњое намешавад. Эњ, чї хел тамошои 
бепул-а? Лекин як гап, агар касе гўяд, ки ин кори Мурод, аз дасти ман 
сињат намемонад, – дар охир ў ба бачањо тањдид кард.
Мурод аз болои миз фуромад. Љадвали дасташ-ро ба болои партаи як 
духтарак њаво доду 
оњиста дари љевонро 
кушода, бо азоб худро 
ба даруни он гирифт. 
Дари љевонро ба рўйи 
ў бачањо сахтакак 
пўшиданд. Дарс сар 
шуд. Муаллима ба 
синф даро-мад. Синф 
гўё деги пуробе буд, 
ки балаќ-балаќ ме-
љўшид. Муаллима ба 
он як сатил оби сард 
рехтагї барин якбора 
аз љўш монд. Агар 
пашшае дар гўшае пар 
м е з а д ,  њ а м а  
мешуниданд. Лекин 
х о м ў ш ї  о њ и с т а -
оњиста барњам хўрд, 
аз њар гўшаи дег об гўё 
боз билиќ-билиќ ба 
љўшидан даромад. 
Баъзе хонандагон ба 
гўши якдигар ким-чї 
мегуфтанду пиќ-пиќ 
механдиданд. Мурод 

њам акнун дар даруни љевон дигар ором истода натавонист. Хандааш 
омад, то ки пиќќї хандида, корро расво накунад, лаби остини 
љомаашро ба дањонаш тиќонд.

Муаллима журналро кушода, мавзўи дарси нав-ро дар лавњаи синф 
навишт. Њозиру ѓоиб кард.
– Мурод канї? – пурсид ў. Њама хандиданд.

– Чї механдед, канї Мурод? – муаллима чизеро пай набурда, дар 
бораи ин шогирди шўхаш фикр мекард: ин бача дар њаќиќат хеле шўх. 
Барои хан-дондани рафиќонаш њар лањза ягон номаъќулї ме-кунад, 
њамааш барои хандаю хурсандии онњо. Аз афташ, њоло њам ягон гап 
шудааст. – Ин кори шумо хуб нест, бачањо, доим вайро масхара 
мекунед. «Мурод ин хел кун, он хел кун» гуфта, баъд ба њолаш 
механдед, – муаллима Муродро тарафгирї карда суханашро давом 
дод: – Ана, дина ба сари вай чї хел рўз овардед? Дар бало монд. Шумо 
ба њоли ў боз хандидед. Рафиќию дўстї ин хел наме-шавад.
«Њамин муаллима Ќобилова одами бисёр наѓз-а? Доим ба вай наѓзї 
мекунанд. Дина њам њамин хел шуда буд». Мурод аз даруни љевон 
њаракат мекард, ки њамаи суханњои муаллимаро шунавад, ханда акнун 
аз хотири ў рафта буд. Лаби остини љома-ашро аз дањонаш гирифт. 
Воќеаи рўзи гузашта ба хотираш омад.

Аз дарс баромада, хандаю бозикунон аз назди истгоњи автобус 
мегузаштанд, ки муаллимаи забо-ни англисї онњоро аз роњ нигоњ 
дошт.
– Ќишлоќи Сафедорон дар куљо, ба ман нишон намедињед? – гуфт ў.

Њамроњонаш бо ханда ба Мурод нигоњ карданд.
– Мурод Сафедоронро ба муаллима нишон те, – чашмакї заданд.

– Бо ман биёед, муаллима, – Мурод маѓрурона ба роњи тарафи 
офтоббарои дења гашт. Муаллима њам, ки њамон рўзњо нав ба мактаб 
ба кор омада буд, ба Мурод бовар карда, аз паси ў рафт.
Онњо аз дења баромада, ба лаби сой расиданд. Дењае дар баѓали кўњ 
намоён шуд.

– Ана њамон ќишлоќ Сафедорон, – Мурод дењаи дурро ба муаллима 
нишон доду зуд бо роњи ома-дааш назди њамроњонаш баргашт.
– Сафедоронро ба муаллима нишон додї, Му-род? – рафиќонаш дар 
назди магазин ўро нигарон буданд.

– Ња.
– Хуб кардї, муаллима боб мешавад, мон, ња-мин хел шавад, дина вай 
ба ман бањои «2» монда буд, – як бачаи бинипуљуќ, ки се синф аз 

Муродино боло мехонд, ќоњ-ќоњ зада хандид. Дигар рафиќони Мурод 
њам хуб завќ бурданд, вале ин хандањо рўзи дигар ба Мурод гиря 
оварданд.

Пеш аз оѓози дарсњо дар сањни мактаб чун њар-рўза маљлис шуд. 
Дар ќатори муаллимон муал-лимаи забони англисї њам дар пањлуи 
директор меистод. Ў Муродро ба директор нишон дода, бо ѓазаб ким-
чї гуфт. Вайро ба пешгоњи маљлис, назди муаллимон бурданд.
– Мурод, дина барои чї муаллимаро саргардон кардї, дурўѓ гуфтї? – 
овози директор ба сари ў баланд шуд. Нигоњи 500-600 хонандаи 
мактаб, му-аллимон аз рўйи Мурод канда намешуд. Ў дар вазъияти 
пуразобе монд. Аз нигоњњо љойи паноњ мељуст. Ба замми ин 
њамсинфонаш, ки дина ин корро ба вай фармуда буданд, њоло пиќ-пиќ 
механ-диданд. Ана дар њамин њол муаллима Ќобилова ба вай ёрї 
расонд. Ба директор гуфт, ки аз ин воќеа огоњ аст, ин љо Мурод танњо 
гунањгор нест, айби рафиќонаш њам шудааст. Баъди ин ќариб ними 
хонандагони синфи онњоро дар пањлуи Мурод ќатор монданд. Мурод 
андаке худро осуда њис кард.

– Мурод бачаи наѓз, баъзан 
бењуда аз ў шумоњо меранљед, – 
б о з  ш у н и д  в а й  о в о з и  
муаллимаро. Муаллима аз паси 
миз берун шуда, боз ба гапаш 
давом кард. – Ё касал шуда аз 
дарс рафт? Ба фикрам, мазааш 
набуд, шамол хўрдагї барин 
месулфид. Ба вай фањмондан 
лозим, ки ба духтур равад, – 
с у х а н њ о и  х а й р х о њ о н а и  
Ќобилова ба гўши Мурод 
мерасиданд. Лањзае бозии фикр 
кардааш аз хаёлаш рафт. 
«Муаллима одами наѓз. Ду сол 
боз он кас ба онњо аз адабиёт 
дарс медињад. Њамаи бачањоро 
дўст медорад, Муродро њам. 
Кинагир не.»

Њафтаи гузашта Мурод 
ваќти танаффус бо њамсинфаш 

24

12



Зевар дасту гиребон шуд. Рост, ки вайро ў сахт зад, аз биниаш хун 
омад. Зевар доду фарёдкунон аз синф баромада рафт. Лањзае 
нагузашта модари ў дар мактаб њозир шуд. Дар дасти ў як чўби дарози 
хордор буд. Муродро мекофт, љўрањояш бошанд: «Мурдї Мурод, 
очаи Зевар туро мекушад» гуфта механдиданд. Хайрият, ки дар ин 
лањзањо њам муаллима Ќобилова аз куљое пайдо шуда, пеши роњи 
модари Зеварро гирифт. Мурод бошад, барои халосї ба домони 
муаллима часпида буд. Муаллима ўро панањ кард. Чўби дасти модари 
Зеварро аз дасташ гирифта, ба як тараф њаво дод, аммо ин зани 
шаттоњ ба муаллима гапњои носазо гуфт, дар пеши одами бисёр ќариб 
шармандааш кард. Он рўз то бегоњ табъи Ќобилова хира гашта буд. 
Ба туфайли Мурод ў гап шунид.

Њоло бошад, Мурод чї мекунад? Дарси ана њамин муаллимаро ў  
вайрон карданї. Барои чї якбора ба њамин фикри бењуда омад? Ё ў 
намедонист, ки њозир дарси муаллима Ќобилова аст? Муаллимаро 
ранљондани ў хуб не. Ба љойи њамаи ин некињо бадї? Чї тавр баъд ба 

рўйи муаллима менигарад? Ба 
кадом дидаю рў? Чї кунад? Ў 
акнун даруни ин љевони тангу 
т о р и к  ш и ш т а н  г и р а д ?  
Њамсинфонаш яке аз паси 
дигар «сулфида» истодаанд. 
Ишора ба он, ки Мурод 
номаъќулиашро сар кунад, 
заминро «љунбонад».
Сулфаи Мурод омад, нафасаш 
гашт. Оњ, чї рўзи душворе ба 
сари ў омада буд. Такроран аз 
худ суол мекард: чї кунад? 
Даруни љевон хобидан гирад?

М у а л л и м а  д а р  н а з д и  
лавњаи синф ин сў-он сў ќадам 
м е з а д .  С а д о и  т у ќ - т у ќ и  
пошнањои пойаф-зораш ба 
гўши Мурод мерасид. Ў аз 
назди љевон гузашт, баъд дар 
љояш истод. Аз китоб ба 
хондани кадом як њикояе сар 

кард, дар мавзўи одоб буд. Њикоя калон будааст, муаллима онро 
мехонд, вале ба гўши Мурод чизе намедаромад, фикру хаёлаш ба як чї 
банд буд: кори хуб накард, чї тавр аз ин љевони тангу тор берун ояд? 
Чї тавр? Нињоят ў чї карданашро надониста, дар даруни љевон ѓайри-
ихтиёр як тараф тоб хўрд. Оринљаш ба дар заду он нимроѓ шуд. Љевон 
ларзиш хўрда буд. Чанд шиша аз болои он љарангосзанон рўйи фарши 
синф ѓе-лид. Њамсинфони Мурод њаминро интизор буданд, ки 
њамаашон аз љойњояшон љаста хеста, «Замин љунбид! Замин љунбид!» 
гўён ѓалоѓула бардоштанд. Сухан дар дањони муаллима монда буд, 
китоб дар даст пеши лавњаи синф меистод.
Мурод оњиста, боэњтиёт аз даруни љевон баро-мад. Ѓайричашмдошти 
рафиќонаш бо сари хам, гу-нањкорона ба партааш гузашта нишаст. 
Њамсин-фон аз ин рафтори ў дар њайрат афтода хомўш шу-данд. Онњо 
ба Мурод нигоњ карданду мисли лат-тањои дар об задагї суст шуда, ба 
љойњояшон гу-зашта нишастанд. Дар синф оромї ба амал омад. 
Муаллима аз асли воќеа огоњ гашт. Ваќти њозиру-ѓоиб «Мурод нест» 
гуфта, хандидани њамсинфо-наш бегап набудааст. Ин кори Мурод бо 

маслињат будааст, вале барои 
чї худи вай дар хиљолат аст? 
Муаллима дарсро давом дод. 
Гўё ягон воќеае рўй надода буд, 
ки љониби Мурод назар 
намеандохт. Аз ин њол Мурод 
бештар дар вазъияти ногувор 
монд. Ў мехост муаллима 
љангаш кунад, танбењи сахт ди-
њад. Муаллима дар давоми дарс 
бо  Мурод њам-гап  шуд,  
вазифаи хонагї пурсиду аз он 
ки ў дарсро вай-рон кард, чизе 
нагуфт. Мурод аз ў бахшиш 
пурси-данї буд, вале дарс ба 
охир расиду имкон нашуд, 
худаш аз ин воќеа гап кушода 
натавонист. Гапњои вай дар 
дилаш монданд.

Соли тањсил ба охир расид… 
Муаллима Ќобило-ва ба синфи 

онњо даромада, бо бачањо хайрухуш кард, аммо Мурод он рўз њам 
барои ба Ќобилова гапи дилашро гуфтан љуръат накард, аз кори худ 
фаќат дар пеши муаллима хиљолат мекашид.
Таътили тобистона њам гузашт. Дар ин маврид аксар ваќт Мурод дар 
хаёли муаллима буд. Ният дошт, ки баробари сар шудани дарсњо бо он 
кас гап мезанад, мегўяд, ки гунањкор аст, њамон рўз бо айби вай ќариб 
дарс вайрон шуда буд, узр мехоњад, дигар дар дарсњо беодобї 
намекунад. Лекин аз муаллима бахшиш хостани ў дер шуда буд.

Занги мактаб садо дод, синф пури хонандагон шуд. Дарро кушода, 
мудири ќисми илмї њамроњи як марди лоѓари айнакї ба синф 
даромад.
– Ин кас муаллими нав, аз адабиёт дарс ме-гўянд, – марди айнакиро ба 
хонандагон шиносонд мудири ќисми илмї.

– Муаллима Ќобилова канї? Охир он кас аз адабиёт ба мо дарс 
медоданд-ку, – пурсид Мурод беихтиёр аз љояш хеста, аз парта берун 
шуд.
– Муаллима Ќобилова дигар ба мактаби мо на-меоянд, он кас ба 
ноњияи худашон ба кор рафтанд, – гуфт мудири ќисми илмї.

Мурод оњиста, бо табъи хира, ба партааш гузаш-та нишаст. Аз он 
рўз солњои зиёд гузаштанд, вале Мурод муаллима Ќобиловаро 
фаромўш карда на-метавонад.

КАРОМАТУЛЛОЊИ МИРЗО

НАБЕРАИ ШАЊРЇ

9 789994 713141

